
DJ MAKALA

Atabalen

Prentsa kontaktua

Euskal kultur erakundeak eta Biarritzeko Atabal gelak gaurko euskal musiken
entzuteko parada eskaintzen digute, heldu den maiatzaren 5ean, ostiralez,
arratseko 20:00etatik goiti. Hego Euskal Herriko hiru artista bereziren laguntzeko
parada.

Bi kantari eta DJ bat zuzenean arituko dira maiatzaren 5ean :

Anari, Patti Smith edo PJ Harvey-rekin parekatzen den kantaria, “Zebra”
hirugarren diskoa plazaratu berri duena

Gari, Hertzainak talde mitikoko kantari ohia, aspaldiko partez ipar Euskal
Herrian arituko dena

DJ Makala, Zarauztarra, dub, reggae eta drum’n’bass doinuak nahasiko
dituena

Euskal kultur erakundeak eta Atabalek ko-ekoizturiko gaualdi honek erakusten du
euskal artisten hedapenaren laguntzeko nahia, biziki baldintza oneko kontzertu
gela batean, bai taldeen betiko jarraitzaileentzat, bai artistak ezagutzen ez
dituztenentzat ere.

1. Unibertso pertsonal eta intimista

Anari Alberdik toki berezia dauka Euskal Herriko musikagintzan. Unibertso pertsonal,
intimista duen kantaria, hurbilago sentitzen dena Tom Waits, Léonard Cohen edo/ta
PJ Harvey batetik euskal rocketik edo folketik baino.

1997an atera lehen diskoaren arrakastaren ondotik, Anarik publikoaren eta musika
kritikalarien kutuna bilakatu da, bere xokoa eginez Jabier Muguruza edo Ruper
Ordorika bezalako euskal kantarien ondoan.

Publikoak bere musikaren baina ere bere hitzen indarra gustukoa du. Hitzetan,
harreman pertsonalen pozak baina batez ere penak aipatzen ditu, “Habiak" bigarren
diskoan hain nabaria zen bezala.

Baina Anari ahots bat da ere. Ahots hauskor eta hunkigarri bat.

2. Zebra, artistaren hirugarren diskoa

Azkoitiako kantariak "Zebra" deitu hirugarren diskoarekin datorkigu.

Disko pertsonal eta berritzailea, argitsuagoa, osagai ezberdinak nahasten dituena
sentsazio berrien sortzeko, rockaren eta pianoaren arteko elkarrizketak frogatu
bezala.

Lan honetan, Anarik pianoa eta gitarra akustikoa jotzen du, bere musikariek
lagundurik : Borja (Inoren Ero Ni) kantuei nortasun azkarra ematen diena gitarra
elektrikoari esker ; Drake eta Mikel (Bap !-Inoren Ero Ni) erritmikaz arduratu direnak.
Eta Xabi Erkizia, Jabi Amodio, Rober IRhumba...Audience taldeko Gaizka eta Hanot
zati batzuei kutsu iluna eman dietena.

lluntasunetik gauza ederrak atera daitezkeela erakusten duen beste disko bat,
Aingeru Hegodunak kantuaren hitzek frogatu bezala :

« Erortzen bagara ere...amets berriei helduz gorantz erortzen gara »

3. Prentsan zehar...

« Bost urteren ostean, Anari bueltan da. Bakarka baina lagunez jantzita. Hirugarren
lan honek aurreko biekin hautsi eta gordintasuna beste era batera sentiarazi digu.
Mamuak bide erditik kenduta, inoiz baino argiago, gogorrago eta helduago itzuli da.
Lasai asko entzuteko, irakurtzeko eta ulertzeko lana. Hortaz itxaroteak merezi izan
du. Zinez »

(Jon V. Arbide Zarata-Mondosonoro)

« Aurretik Anari ezagutzen ez zutenei, edo denboraren poderioz bakarlaria ahaztu
dutenei bereziki gustatuko zaien diskoa. Anari berreskuratzeko disko perfektua,
alegia»

(Xabier Doncel —www.eremulauak.com).

Anarik Bilboko Kafe Antzokian eman kontzertuaz :

« Pianoan eserita agertu zitzaigun Azkoitiko kantaria hasierako “Muga kanta*
instrumento hutsezkoa egiteko. Hortik aurrera taldearen indarra sentitu genuen
(“Zebra” diskoan agertzen diren musikariak Borja, Drake eta Mikel gehi Jomes
teklatuetan, tronpetan, thereminean eta zerra melodikoan ) eta zirkulu honen erdian
Anari bera, Fender Stratocaster bat eskuetan, inoiz baino ederragoa. . »

... Eta amaitzeko, aspaldiko kantu ederrena, “Gure mundua”. Gaua zen Bilbo aldean,
bai, baina Anariren kantuek minaren argia zabaldu zuten hirian zehar. »
(Joseba Martin, Berria)

p 5/12
Kontaktua : Frank Suarez-Euskal Kultur Erakundea :
0559932525
E-maila: eke-suarez@wanadoo.fr



1. Euskal rockaren aitzindari bat bakarka

80ko hamarkadan Euskal Rock Erradikala etiketarekin ezagutu zen mugimenduak
Euskal Herriko rock musikaren eszena astindu zuen. Mugimendu haren baitan gure
historia txikian jada mitikoak diren zenbait talde sortu ziren.

Horietako bat Hertzainak izan zen, eta haren abeslaria Gari. Urteak igaro ahala,
taldearen ahots soila izatetik konposizioetan parte hartzera igaro zen, eta Hertzainak
desegin eta gero bakarkako ibilbidea hasi zuen.

Kantu propioekin egindako hiru disko kaleratu ditu orain arte, “Gari” 1997an, “Eguzki
berritan zaude” 1999an, eta 0-tik 2004ean.

Hiruetan ageri da konpositore gisa heldutasuna lortu duela. Rock kantu zuzenak dira,
instrumentazio apal eta hornidurarik gabekoak eta Gariren ahots sendo baina aldi
berean xuxurlariak ematen dioten ukitu nahastezinarekin.

2. Aspaldiko partez ipar Euskal Herrian

Atabalen, Garik eta bere musikariek "O-tik" disko berria aurkeztuko digute.
Karrez beteriko diskoa, bakartasun eta gogoeta luzeen fruitua.

Kanta eguzkitsuak, zuzen bezain indartsuak, zein ilargipeko kantuak, intimoak eta
soilak, topatuko ditugu Gari-ren bakarkako karreran garai berri baten ataria den "O-
tik" diskoan.

Disko honen aurkezpena gertakari garrantzitsua izanen da, Gari aspaldian ez baita
ipar Euskal Herrian aritu.

Taldea :

Gari (gitarra, ahotsa)

Hasier Oleaga (bateria)

losu Izagirre (baxua, koruak)

Juanma Gerefiu (gitarra, koruak)

Jean Marie Ecay (gitarra)

Koldo Uriarte (pianoa, koruak)

Kepa Martinez de Albeniz (esku-soinua, teklatuak)

3. Prentsan zehar...

« Itxaropenez beteriko kanta argiak jasotzen ditu lanak. Melodia indartsu eta kantu
distiratsuen artean, abesti soilek eta intimoek ere lekua badute. (...)

Izan ere, bereziki, giza harremanetan oinarritutako lana izan da. (...)"

(Jon Villapun - Berria)

“Gari musikari osoa da. Kantuak konposatzeaz haratago, kantu horiek transmititzeko
sinesgarritasuna du. Emozioa helarazten badaki. Horixe du bertute nagusia eta indar
iturri. ”

(Sagardantza — Entzun)

Mikel Unzurrunzaga Schmitz da Makalaren benetako izena. Bere curriculum oparoari
begiratu azkar bat emanez gero, bere jarduerak hauek dira : Zarauzko baxu jole,
abeslari, ekoizle, kontzertu antolatzaile eta batez ere, disko jartzailea, 8 urte luze
darama Donostiako Etxekalte klubean hilabetero musika ipintzen.

Elektronikaldia jaialdiko arduradun artistikoa eta Novophonic diskoetxe
desagertuaren kide izandakoa, Europan barrena aunitzetan ibilitakoa disko jartzaile
modura Berlin bezalako hirietan musika jarriz, sesio bero eta dibertigarrien egilea,
musika beltzaren eta elektronikaren maitalea, hainbat bildumatan parte hartutakoa
(hainbat artistarekin ere kolaboratu du), Entzun! eta The Balde aldizkarietako
kolaboratzailea... Bestalde, azkenaldian Makala Sound System gisa aurkezten ari da
bere burua.

Metak disketxearekin atera “Hondartzan“ lehen diskoan dantza dakarkigu reggae,
drum’n’bass, latin eta funk erritmoen nahasketarekin...

1. Euskal kultur erakundea

Euskal kultur erakundea 1990ean sortua da. Estatuaren (Kultura ministerioa),
Akitania eskualdeko Kontseiluaren, Pirinio Atlantikoetako Kontseilu orokorraren eta
146 herri biltzen dituen euskal kultura sustengatzen duen Herriarteko Sindikataren
dirulaguntzak eskuratzen ditu.

Araudien arabera, Euskal kultur erakundeak euskarazko adierazpenak bultzatzen
dituzten egitasmoeri ematen die lehentasuna, erakundearen kide diren 102
elkarteen eta artisten proiektuen bidez, eta bere ekimen propioekin (Kantuketan,
Batekmila...)

Momentuko lehentasunak honela laburbil daitezke :

Euskararen aldeko kultura ekimenen sustatzea, bereziki gune publiko eta
pribatu berrietan ;

Sorkuntzaren, formakuntzaren eta hedapenaren laguntzea, bereziki
ikusgarrigintzan, eta haurren heziketa artistikoaren alorrean ;
Arartekotasunaren garatzea, besteak beste teknologia berrien bitartez, eta
kultura trukaketen erraztea ;

Proposamen iturri izatea etnologia eta ondare sailetan ;

Kultura egituraketa eskema berrian parte hartzea, Euskal Herri mailan.

2. Atabal, Biarritzeko kontzertu gela

Atabal gela 2005ean estreinatu da Biarritzen. Musika zentro berria Baiona Angelu
Biarritz elkargoaren kultura estrategian kokatzen da.

Eraikina 1800 metro karratukoa da, honela banatuak :

- 700 tokiko kontzertu gela (zutik) urtean 30 kontzertu antolatzeko talde ospetsu
eta artista berriekin.

- 3 entsaio gela, bateria, gitarra anplifikadore, gitarrapal eta teklatuekin, bai eta
hedatze sistema ttipi batez (kontsola, efektuak) eta mikroz apaindurik.

- MAO gela bat, kontzertu antolatzaileei bidali beharreko maketak grabatzeko, eta
grabaketa tekniken ikasteko.

- Multimedia baliabide zentro bat, harpidedun karta duten guziei irekia. Internet urririk,
multimedia programa ezberdinetarako formakuntza, prentsa-liburuak, flyerrak, Cvak
burutzeko laguntza, e-mailak ikusteko parada...

- Kafe kontzertu bat : baso bat eta apairu arin (entsalada, pintxo, ogitarteko...) baten
hartzeko aukera eskaintzen duen topagune adiskidetsua. Djak edo talde berriei
eskainitako gaualdiak antolatuko dira.

http://www.eke.org/album/kultura/kantagintza/atabal _anari_gari_2006

Gari : 0034 665 700 902 : maiatzaren 5ean eguerditik 16 :00ak arte

Asier Zuleta : Anariren managerra : 0034 606 429 177 : egunero

